
ఛందోదర్పణము










		
అంద సుకాంతి యనువృత్తము—

అగున్ సుకాంతి గూర్పఁగా, జగంబులన్, జగత్పతీ.

అయిదవసుప్రతిష్ఠాచ్ఛందంబునందు అంబుజమనువృత్తము—

పంబిభలగా, డంబరముగా, నంబుజము చెల్వం బగుహరీ.

అంద పంక్తియనువృత్తము—

ఒక్కభకారం, బెక్కు గగంబుల్,

నెక్కొనుఁ బంక్తిం, దక్కక శౌరీ.

ఆఱవగాయత్రీచ్ఛందంబునందు తనుమధ్యయనువృత్తము—

గోపాలుని దేవే, నాపాలికి నాఁగాఁ

బై పై తనుమధ్యన్, బ్రాపించుఁ దయంబుల్.

ఏడవయుష్ణిక్ఛందంబునందు [1]మధుమతియనువృత్తము—

మధురిపుఁ డనినన్, మధురపుననగల్

మధురము లగుచున్, మధుమతి నమరున్.

అంద మదరేఖయనువృత్తము—

రూపింప న్మగణాద్యం బై, పెంపార సగంబుల్

దీపించు న్మదరేఖన్, గోపస్త్రీ హృదయేశా!

ఎనిమిదవయనుష్టుప్ఛందంబునందు విద్యున్మాలయనువృత్తము—

మాద్యద్భక్తిన్మాగాయుక్తిన్, విద్యున్మాలావృత్తం బొప్పున్

చైద్యధ్వంసిన్ సంబోధింపన్, సద్యశ్శ్రేయోజాతంబయ్యెన్.



	 21





		
అంద చిత్రపదమనువృత్తము—

వారక భాగురుయుగ్మం, బారఁగఁ జిత్రపదాఖ్యం

జేరిన వేడ్కఁ గవీంద్రుల్, గోరి నుతింతురు శౌరిన్.

	↑ దీనిపేరే మదనవిలసితము (చూ. కవిజనాశ్రయము)

